Абавязкі землекарыстальнікаў
Добра ўпарадкоўваць і эфектыўна выкарыстоўваць

зямельныя ўчасткі-абавязак кожнага!

Паважаныя землекарыстальнікі!

У адпаведнасці з артыкуламі 70 і 89 Кодэкса Рэспублікі Беларусь аб Зямлі землекарыстальнікі абавязаны:

- выкарыстоўваць зямельныя ўчасткі, а таксама размешчаныя на іх будынкі ў адпаведнасці з мэтавым прызначэннем і ўмовамі адводу зямельных участкаў;

- добра ўпарадкоўваць і эфектыўна выкарыстоўваць зямельныя ўчасткі;

- прадухіляць зарастанне сельскагаспадарчых зямель драўнінна-хмызняковай і пустазельнай расліннасцю, своечасова ўносіць плату за карыстанне зямельнымі ўчасткамі;

- выконваць устаноўленыя ў адпаведнасці з гэтым Кодэксам і іншымі заканадаўчымі актамі тэрміны заняткі зямельных участкаў, а таксама іншыя ўмовы адводу зямельных участкаў;

- не парушаць правы іншых землекарыстальнікаў;

- вярнуць прадастаўленыя ім у часовае карыстанне або арэнду зямельныя ўчасткі па заканчэнні тэрміну, на які яны прадастаўлены, альбо своечасова звярнуцца за яго прадаўжэннем;

- выконваць устаноўленыя абмежаванні правоў на зямельны ўчастак, у тым ліку ўмовы зямельнага сэрвітуту;

- здымаць, захоўваць і выкарыстоўваць ўрадлівы пласт глебы пры правядзенні работ, звязаных са здабычай карысных выкапняў і будаўніцтвам;

- члены садаводчых таварыстваў, дачных кааператываў пры выбыцці або выключэнні з членаў садаводчага таварыства, дачнага кааператыва абавязаны ажыццявіць адчужэнне зямельнага ўчастка на працягу года з дня спынення членства ў садаводчым таварыстве, дачным кааператыве.

За парушэнне зямельнага заканадаўства Кодэксам Рэспублікі Беларусь аб адміністрацыйных правапарушэннях прадугледжана адміністрацыйная адказнасць. За 12 месяцаў 2018 года аддзелам землеўпарадкавання Дубровенскага райвыканкама за парушэнне зямельнага заканадаўства аформлена 47 адміністрацыйных матэрыялаў, у тым ліку складзена 8 пратаколаў, якія разгледжаны судом Дубровенскага раёна, і вынесена 39 пастаноў аддзелам землеўпарадкавання. Прыцягнута да адміністрацыйнай адказнасці 43 грамадзяніна, у тым ліку 3 службовыя асобы і 3 юрыдычныя асобы. Сума штрафаў склала 864 беларускія рублі.
